
					এই পাতাটির মুদ্রণ সংশোধন করা প্রয়োজন। 
লাগল। কলংক তবে রটেছে! তবে আর এখন কী ৰাধ রইল নুবলের তাকে নিয়ে পালিয়ে যাবার ? এ বদনাম সয়ে সে তো আর টিকতে পারবে না। এখানে। যেতে হলে তাকে সঙ্গে নিয়ে যাবে না কেন ? নটবয়ৈর মা বলল, “থাক, থাক। মারধোর করে কাজ নেই। ও-বেীকে তো আর ঘরে রাখা যাবে না। কাল সকালে খেদিয়ে দিল। মামার বাড়ি যাক, নয়তো চুলোয় যাক ৷” শুনে একটু ভাবনা হল সুখময়ীর। সত্যি তাকে তাড়িয়ে দেবে নাকি ? গালাগালির জন্য সে তৈরী হয়েই ছিল, তার উপর নয় কিছু মারধোর হয়েছে। কিন্তু খেদিয়ে দিলে তো মুস্কিল ! সুবলের যদি বেশি রকম রাগ হয়ে থাকে, তাকে যদি সঙ্গে নিয়ে যেতে না চায়! পুরুষের মন তো, বিগড়ে যেতে কতক্ষণ ! তবে তো তার একুল-ওকুল দুকুল যাবে, মাথা গুজবার ঠাই থাকবে না জগতে। মামা কি ঠাই দেবে তাকে ? মামারও তো শুনতে বাকী থাকবে না। এ কেলেংকারির কথা । ভাবে আর সুবলের প্রেমে বিশ্বাস হারিয়ে সে পিঠের জালায় কাতরায়। চুলোর ধোঁয়ায় তার চোখ জলে আর ভাতের হাড়ির রাষ্পে জগৎ ঝাপসা হয়ে যায়। আগুনের আঁচে মাঝেমাঝে শরীরটা শিউরে ওঠে, জর আসবার মতো উদ্ভট শিহরন। জল ছুতে গিয়ে গা ছমছম করে। জর কি একটু এসেছে তাহলে তার ? সকলকে ভাত দিয়ে হেঁসেল তুলে খাওয়ার অনিচ্ছা নিয়ে খিদের জালায় কিছু খায়। রসুইঘর বন্ধ করে কুপি হাতে উঠোন পেরিয়ে ঘরের দাওয়ায় কুপিটা নিভিয়ে রেখে ঘরে ঢোকে। চৌকিতে বসে নটাবর তামাক টানছে। কাল তাকে খেদিয়ে দেৰে নটবর। এতকাল লোহাগ করে কাল তাকে দূর করে দেবে। সুবলের সঙ্গে পালিয়ে গিয়েই বা তার তবে কী লাভ হবে ? বোঁকে যদি মানুষ খেদিয়ে দিতে পারে, দুদিন পরে সুবল কেন তাকে ফেলে
পালাবে না ?

		 এই পাতা শেষ সম্পাদিত হয়েছে ১৩:৫৬টার সময়, ৯ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

